К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын олан стрӧйба мутасъяс 
комплекснӧя сӧвмӧдан ӧткымын юалӧм йылысь 
Россия Федерацияса кар стрӧитан кодекс, Россия Федерацияса оланін кодекс, «Коми Республикаын кар стрӧитан удж юкӧнын ӧткымын юалӧм йылысь» Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны:
1) Олан стрӧйба мутас комплекснӧя сӧвмӧдігӧн гражданалысь оланін инӧдъяссӧ могмӧдӧм могысь олан жыръяс киын кутысьясӧн ыджыдджык площадя олан жыръяссӧ да (либӧ) унджык жыръя олан жыръяссӧ сы серти, кутшӧм олан жыръяс налы сетӧны, содтӧд донысь, сы лыдын мам (семейнӧй) капитал сьӧм, оланін субсидияяс да социальнӧй мынтӧмъяс тшӧт весьтӧ, кутшӧмъясӧс босьтӧм вылӧ инӧдсӧ сідзжӧ эскӧдӧны канму оланін сертификатъясӧн, да Россия Федерацияса оланпастэчасӧн абу ӧлӧдӧм мукӧд ӧшмӧс тшӧт весьтӧ, ньӧбан пӧрадок 1 №-а содтӧд серти;
2) Сэк, кор уна патераа керкаын олан жыръяс киын кутысьяс бӧрйисны уна патераа керкаын ӧтувъя эмбур капитальнӧя дзоньталан фонд лӧсьӧданног пыдди сійӧс торъя тшӧт вылын лӧсьӧдӧмсӧ, торъя тшӧт кутысьӧн Коми Республикалы либӧ муниципальнӧй юкӧнлы торъя тшӧт вылӧ инӧдсӧ сы бӧрын, кор Россия Федерацияса оланін кодекслӧн 169 статьяса 22 юкӧнын индӧм уна патераа керкаын став жыр вылӧ эмбуралан инӧдыс вуджис Коми Республикаса канму эмбурӧ либӧ муниципальнӧй эмбурӧ либӧ мортлӧн эмбурӧ, кодкӧд кырымалӧма олан стрӧйба мутас комплекснӧя сӧвмӧдӧм йылысь сёрнитчӧмсӧ, сетан пӧрадок 2 №-а содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь




         И. Булатов
Сыктывкар
2021 вося йирым тӧлысь 19 лун
499 №
ВЫНСЬӦДӦМА
Коми Республикаса Веськӧдлан котырлӧн
2021 во йирым тӧлысь 19 лунся 499 №-а шуӧмӧн
(1 №-а содтӧд)
Олан стрӧйба мутас комплекснӧя сӧвмӧдігӧн
гражданалысь оланін инӧдъяссӧ могмӧдӧм могысь олан жыръяс
киын кутысьясӧн ыджыдджык площадя олан жыръяссӧ да (либӧ)
унджык жыръя олан жыръяссӧ сы серти, кутшӧм олан жыръяс налы сетӧны, содтӧд донысь, сы лыдын мам (семейнӧй) капитал сьӧм,
оланін субсидияяс да социальнӧй мынтӧмъяс тшӧт весьтӧ,
кутшӧмъясӧс босьтӧм вылӧ инӧдсӧ сідзжӧ эскӧдӧны канму оланін сертификатъясӧн, да Россия Федерацияса оланпастэчасӧн
абу ӧлӧдӧм мукӧд ӧшмӧс тшӧт весьтӧ, ньӧбан 
ПӦРАДОК
1. Олан стрӧйба мутас комплекснӧя сӧвмӧдігӧн гражданалысь оланін инӧдъяссӧ могмӧдӧм могысь олан жыръяс киын кутысьясӧн ыджыдджык площадя олан жыръяссӧ да (либӧ) унджык жыръя олан жыръяссӧ сы серти, кутшӧм олан жыръяс налы сетӧны, содтӧд донысь, сы лыдын мам (семейнӧй) капитал сьӧм, оланін субсидияяс да социальнӧй мынтӧмъяс тшӧт весьтӧ, кутшӧмъясӧс босьтӧм вылӧ инӧдсӧ сідзжӧ эскӧдӧны канму оланін сертификатъясӧн, да Россия Федерацияса оланпастэчасӧн абу ӧлӧдӧм мукӧд ӧшмӧс тшӧт весьтӧ, ньӧбан тайӧ пӧрадоксӧ (водзӧ – Пӧрадок) дасьтӧма Россия Федерацияса оланін кодекслӧн 321 статьяса 22 юкӧн серти да урчитӧ киын кутысьясӧн уна патераа керкаясын олан жыръяс ньӧбанногсӧ, кутшӧмъяс лӧсялӧны Россия Федерацияса кар стрӧитан кодекслӧн 65 статьяса 8 юкӧнлӧн 3 пункт да «Кар стрӧитан удж юкӧнын ӧткымын юалӧм йылысь» Коми Республикаса Оланпас серти Коми Республикаса Веськӧдлан котырӧн урчитӧм муртӧсъяслы (водзӧ – муртӧсъяс), да кутшӧмъясӧс олан стрӧйба мутас комплекснӧя сӧвмӧдігӧн пыртӧма олан стрӧйба мутаслӧн мудоръясӧ, кутшӧмъясӧс колӧ комплекснӧя сӧвмӧдны (водзӧ – уна патераа керкаын олан жыр).
2. Уна патераа керкаын олан жыръяс киын кутысьяс (водзӧ – Киын кутысьяс) прӧстмысь олан жыр пыдди вермӧны ньӧбны татшӧм олан жырйысь вештан мында донсӧ арталӧмӧн ыджыдджык площадя мӧд олан жыр да (либӧ) унджык жыръя олан жыр сы серти, кутшӧм олан жыр налы сетӧны.
Тайӧ пунктса медводдза абзац серти ньӧбан олан жырлы колӧ меститчыны уна патераа керкаын, мый меститчӧ сійӧ жӧ овмӧдчӧминын, кар кытшын, кӧні меститчӧ уна патераа керкаыс, кутшӧмӧс пыртӧма олан стрӧйба мутаслӧн мудоръясӧ, кутшӧмӧс колӧ комплекснӧя сӧвмӧдны, да лӧсявны муртӧсъяслы.
3. Коми Республикаса Веськӧдлан котыр, меставывса администрациялӧн юралысь, кодъяс примитісны мутас комплекснӧя сӧвмӧдӧм йылысь помшуӧмсӧ, юридическӧй кывкутысь, кодӧс лӧсьӧдӧма Коми Республикаӧн да коді могмӧдӧ мутас комплекснӧя сӧвмӧдӧм йылысь помшуӧм збыльмӧдӧмсӧ, либӧ морт, коді кырымаліс олан стрӧйба мутас комплекснӧя сӧвмӧдӧм йылысь сёрнитчӧм, сэк, кор тайӧс урчитӧма мутас комплекснӧя сӧвмӧдӧм йылысь татшӧм сёрнитчӧмӧн (водзӧ – МКС котыртысь морт), олан стрӧйба мутас комплекснӧя сӧвмӧдӧм йылысь помшуӧм йӧзӧдӧм либӧ мутас комплекснӧя сӧвмӧдӧм йылысь сёрнитчӧм кырымалӧм (сэк, кор сёрнитчӧмсӧ кырымалысь морт збыльмӧдӧ мутас комплекснӧя сӧвмӧдӧм йылысь помшуӧмсӧ) да «Россия Федерацияын донъялан удж йылысь» Федеральнӧй оланпаслӧн корӧмъяс серти уна патераа керкаясын олан жыръяс серти, кутшӧмъясӧс пыртӧма олан стрӧйба мутас комплекснӧя сӧвмӧдӧм йылысь помшуӧм балаӧ, донъялӧм йылысь отчётъяс босьтӧм бӧрын 60 календарнӧй лун чӧжӧн ыстӧ Киын кутысьяслы уна патераа керка, кӧні меститчӧ налӧн киын кутан олан жырйыс, олан стрӧйба мутаслӧн мудоръясӧ, кутшӧмӧс колӧ комплекснӧя сӧвмӧдны, пыртӧм йылысь гижӧм уведомление.
4. Киын кутысьяс ньӧбӧны тайӧ Пӧрадок серти ыджыдджык площадя олан жыръяссӧ да (либӧ) унджык жыръя олан жыръяссӧ сы серти, кутшӧм олан жыръяс сетӧны, вежсьӧм йылысь сёрнитчӧм серти содтӧд донӧн, кутшӧмӧс кырымалӧны Россия Федерацияса оланпастэчас серти.
5. Сэк, кор уна патераа керкаын олан жырйыс пырӧ ӧтувъя эмбурӧ, вежсьӧм йылысь сёрнитчӧмсӧ кырымалӧны киын став кутыськӧд да сійӧ урчитӧ сетан олан жыр (олан жыръяс) вылӧ ӧтувъя эмбуралан инӧд артмӧмсӧ пайясын, кутшӧмъяс лӧсялӧны уна патераа керкаын олан жыр вылӧ эмбуралан инӧдын пайяслы, кутшӧмӧс пыртӧма олан стрӧйба мутаслӧн мудоръясӧ, мый колӧ комплекснӧя сӧвмӧдны (сэк, кор татшӧм олан жырйыс вӧлі пайӧ босьтӧмӧн ӧтувъя эмбурын), либӧ олан жыр (олан жыръяс) вылӧ ӧтувъя эмбуралан инӧд артмӧмсӧ сэк, кор уна патераа керкаын олан жырйыс пырис ӧтувъя эмбурӧ.
6. Вежсьӧм йылысь сёрнитчӧм серти содтӧд донсӧ Киын кутысьяс вермӧны мынтыны мам (семейнӧй) капитал сьӧм, оланін субсидияяс да социальнӧй мынтӧмъяс тшӧт весьтӧ, кутшӧмъясӧс босьтӧм вылӧ инӧдсӧ сідзжӧ эскӧдӧны канму оланін сертификатъясӧн, да Россия Федерацияса оланпастэчасӧн абу ӧлӧдӧм мукӧд ӧшмӧс тшӧт весьтӧ (условие дырйи, кор ньӧбан олан жырйыс лӧсялӧ корӧмъяслы, кутшӧмъясӧс индӧны олан жыръяс серти, кутшӧмъясӧс колӧ ньӧбны мам (семейнӧй) капитал сьӧм, оланін субсидияяс да социальнӧй мынтӧмъяс тшӧт весьтӧ, кутшӧмъясӧс босьтӧм вылӧ инӧдсӧ сідзжӧ эскӧдӧны канму оланін сертификатъясӧн).
7. Ыджыдджык площадя да (либӧ) унджык жыръя олан жырсӧ сы серти, кутшӧм олан жыр налы сетӧны олан стрӧйба мутас комплекснӧя сӧвмӧдігӧн, содтӧд донысь ньӧбӧм могысь Киын кутысьяс уведомлениеын индӧм кадколастӧ ыстӧны МКС котыртысь мортлы гижӧм шыӧдчӧм, кутшӧмӧс лӧсьӧдӧма ас кӧсйӧм формаын, Киын кутысьлысь йитчан телефон номерсӧ индӧмӧн (водзӧ – шыӧдчӧм).
Киын кутысьяс ыстӧны шыӧдчӧмсӧ МКС котыртысь мортлы пошта связь организация, корреспонденция вайысь мукӧд организация пыр либӧ сетӧны асьныс.
8. МКС котыртысь мортлӧн уполномочитӧм специалист пасйӧ тайӧ Пӧрадоклӧн 7 пунктын индӧм шыӧдчӧмсӧ сылӧн воан лунӧ МКС котыртысь мортӧн урчитӧм делопроизводство правилӧяс серти.
МКС котыртысь морт шыӧдчӧм пасъян лунсянь 60 календарнӧй лун чӧжӧн ыстӧ Киын кутысьяслы пошта пыр заказнӧя мӧдӧдӧмӧн содтӧд донысь ыджыдджык площадя олан жыр да (либӧ) унджык жыръя олан жыр наӧн прӧстмӧдӧм олан жыр пыдди ньӧбны позяна вариантъяс йылысь вӧзйӧм сетӧм йылысь уведомлениеӧн (водзӧ – вӧзйӧм) либӧ татшӧм позянлун абутӧм йылысь юӧр (помкаяссӧ индӧмӧн).
Содтӧд донысь ньӧбӧм йылысь вӧзйӧмӧ колӧ пыртны вежсьӧм йылысь сёрнитчӧм серти содтӧд дон мында вылӧ индӧмсӧ да вежсьӧм йылысь сёрнитчӧм серти содтӧд дон мында мам (семейнӧй) капитал сьӧм, оланін субсидияяс да социальнӧй мынтӧмъяс тшӧт весьтӧ, кутшӧмъясӧс босьтӧм вылӧ инӧдсӧ эскӧдӧны канму оланін сертификатъясӧн, да Россия Федерацияса оланпастэчасӧн абу ӧлӧдӧм мукӧд ӧшмӧс тшӧт весьтӧ мынтысьны позянлун йылысь юӧрсӧ.
Вӧзйӧмын индӧны олан жырлысь инпассӧ, ӧтувъя площадьсӧ, жыръяслысь лыдсӧ да содтӧд донлысь мындасӧ.
9. Вежсьӧм йылысь сёрнитчӧм серти содтӧд донлысь мындасӧ индӧны татшӧм формула серти:
Р = (П1 - П2) x Ц,
кӧні:
Р - вежсьӧм йылысь сёрнитчӧм серти содтӧд дон мында;
П1 - вежсьӧм йылысь сёрнитчӧм серти Киын кутысьӧн ньӧбан олан жырлӧн ӧтувъя площадь;
П2 - прӧстмысь олан жырлӧн ӧтувъя площадь;
Ц - вежсьӧм йылысь сёрнитчӧм серти Киын кутысьӧн ньӧбан олан жырлӧн ӧтувъя площадьысь 1 квадратнӧй метрлӧн рыночнӧй дон.
10. Киын кутысьяс 20 календарнӧй лун чӧжӧн примитӧны ыджыдджык площадя да (либӧ) унджык жыръя вӧзйӧм олан жырсӧ сы серти, кутшӧм олан жыр налы сетӧны олан стрӧйба мутас комплекснӧя сӧвмӧдігӧн, содтӧд донысь ньӧбӧм йылысь помшуӧм либӧ ӧтдортӧны сійӧс гижӧм вочакыв ыстӧмӧн. Киын кутысьяс ыстӧны вочакывсӧ МКС котыртысь мортлы пошта связь организация, корреспонденция вайысь мукӧд организация пыр либӧ сетӧны асьныс. 
11. Киын кутысьяслӧн вочакыв абутӧмлуныс лыддьысьӧ Киын кутысьясӧн вӧзйӧмысь ӧткажитчӧмӧн. Татшӧм случайын Киын кутысьяскӧд колӧ кырымавны сёрнитчӧм, мый урчитӧ Россия Федерацияса оланін кодекслӧн 321 статьяса 4 юкӧн серти сетан олан жыр вылӧ эмбуралан инӧдсӧ Россия Федерацияса оланін кодекслӧн 321 статьяса 14 юкӧнӧн урчитӧм кадколастъясӧ вуджӧмсӧ.
12. Содтӧд донӧн вежсьӧм йылысь сёрнитчӧмсӧ кырымалӧны Россия Федерацияса гражданскӧй оланпастэчаслӧн правилӧяс да Россия Федерацияса оланін кодекслӧн 321 статьяса положениеяс серти.
13. Рӧштшӧт вӧчан, ньӧбан олан жырсӧ Киын кутысьяслы сетан пӧрадоксӧ да кадколастъяссӧ, сёрнитчысьяслысь кӧсйысьӧмъяссӧ урчитӧны содтӧд донӧн вежсьӧм йылысь сёрнитчӧмӧн Россия Федерацияса  оланпастэчас серти.
14. Содтӧд донӧн вежсьӧм йылысь сёрнитчӧмсӧ колӧ кырымавны Россия Федерацияса оланін кодекслӧн 321 статьяса 14 юкӧнӧн урчитӧм кадколастӧ.
ВЫНСЬӦДӦМА
Коми Республикаса Веськӧдлан котырлӧн
2021 во йирым тӧлысь 19 лунся 499 №-а шуӧмӧн
(2 №-а содтӧд)
Сэк, кор уна патераа керкаын олан жыръяс киын кутысьяс бӧрйисны 
уна патераа керкаын ӧтувъя эмбур капитальнӧя дзоньталан фонд лӧсьӧданног пыдди сійӧс торъя тшӧт вылын лӧсьӧдӧмсӧ, торъя тшӧт кутысьӧн Коми Республикалы либӧ муниципальнӧй юкӧнлы торъя тшӧт вылӧ инӧдсӧ сы бӧрын, кор Россия Федерацияса оланін кодекслӧн 169 статьяса 22 юкӧнын индӧм уна патераа керкаын став жыр вылӧ эмбуралан инӧдыс вуджис Коми Республикаса канму эмбурӧ либӧ муниципальнӧй эмбурӧ либӧ мортлӧн эмбурӧ, кодкӧд кырымалӧма
олан стрӧйба мутас комплекснӧя сӧвмӧдӧм йылысь сёрнитчӧмсӧ, сетан 
ПӦРАДОК
1. Тайӧ Пӧрадокыс индӧ уна патераа керкаын, кутшӧмӧс пыртӧма олан стрӧйба мутаслӧн мудоръясӧ, кутшӧмӧс колӧ комплекснӧя сӧвмӧдны, кӧні уна патераа керкаын ӧтувъя эмбур капитальнӧя дзоньталан фонд лӧсьӧданног пыдди бӧрйӧма сійӧс торъя тшӧт вылын лӧсьӧдӧмсӧ, торъя тшӧт кутысьлысь инӧдъяс сетанногсӧ (водзӧ – уна патераа керка) сы бӧрын, кор уна патераа керкаын став жыр вылӧ эмбуралан инӧдыс вуджис Коми Республикаса канму эмбурӧ либӧ муниципальнӧй эмбурӧ либӧ мортлӧн эмбурӧ, кодкӧд кырымалӧма олан стрӧйба мутас комплекснӧя сӧвмӧдӧм йылысь сёрнитчӧмсӧ (водзӧ – эмбуралан инӧд вуджӧм).
2. Эмбуралан инӧд вуджан лунсянь 30 календарнӧй лунысь абу сёрджык кадколастӧ Коми Республикаса Веськӧдлан котыр, Коми Республикаын муниципальнӧй юкӧнлӧн меставывса асвеськӧдлан орган, кодъяс примитісны мутас комплекснӧя сӧвмӧдӧм йылысь помшуӧм, примитӧ уна патераа керкаяс капитальнӧя дзоньталысь дінму операторӧс торъя тшӧт кутысьӧн индӧм йылысь помшуӧм, кытчӧ вуджӧдӧны уна патераа керкаын ӧтувъя эмбур капитальнӧя дзоньталӧм вылӧ сьӧмсӧ, уна патераа керкаяс кындзи, кӧні дінму операторӧс водзджык вӧлі бӧрйӧма торъя тшӧт кутысьӧн (водзӧ – помшуӧм).
Коми Республикаса Веськӧдлан котыр, Коми Республикаын  меставывса асвеськӧдлан орган, кодъяс примитісны мутас комплекснӧя сӧвмӧдӧм йылысь помшуӧмсӧ, лунсянь, мый мунӧ помшуӧм примитан лун бӧрын, 3 уджалан лунысь оз сёрджык, ыстӧ помшуӧмсӧ дінму операторлы да торъя тшӧт воддза кутысьлы.
Помшуӧмсӧ ыстӧны пошта связь отсӧгӧн дона письмӧӧн содтӧдсӧ гижӧмӧн да сетӧм йылысь уведомлениеӧн либӧ сетӧны веськыда дінму операторлы да торъя тшӧт воддза кутысьлы.
3. Торъя тшӧт воддза кутысьлӧн став инӧдыс да кывкутана могыс, сы лыдын россияса кредитнӧй организациякӧд, кӧні восьтӧма торъя тшӧтсӧ, кырымалӧм сёрнитчӧмъяс серти, а сідзжӧ торъя тшӧт кутысьлӧн уджалӧмкӧд йитчӧм мукӧд сёрнитчӧм серти артмӧм инӧдъясыс да кывкутана могъясыс (сэк, кор найӧ эмӧсь) вуджӧны дінму операторлы помшуӧм примитӧмсянь.
4. Дінму оператор помшуӧм босьтан лунсянь 3 лунысь оз сёрджык кадколастӧ шыӧдчӧ россияса кредитнӧй организацияӧ, кӧні восьтӧма торъя тшӧтсӧ, дінму операторлы инӧдъяс да кывкутана могъяс торъя тшӧт воддза кутыссянь сетӧмсӧ оформитӧм могысь.
5. Торъя тшӧт воддза кутысь торъя тшӧт кутысьӧс бӧрйӧм йылысь помшуӧм примитан кадпассянь 3 лун чӧжӧн сетӧ дінму операторлы, а дінму оператор примитӧ документъяссӧ, кутшӧмъяс йитчӧмаӧсь торъя тшӧт восьтӧмкӧд да нуӧдӧмкӧд, сы лыдын россияса кредитнӧй организациякӧд, кӧні восьтӧма торъя тшӧтсӧ, сёрнитчӧмъяссӧ, документъяссӧ, кутшӧмъясӧс сетӧны Коми Республика мутасын дінмуын канму оланін контроль (дӧзьӧр) олӧмӧ пӧртӧм вылӧ уполномочитӧм органӧ, да мукӧд документсӧ, кутшӧмъяс йитчӧмаӧсь торъя тшӧт кутысьлӧн уджалӧмкӧд, а сідзжӧ заём сёрнитчӧмъяссӧ да (либӧ) кредитнӧй сёрнитчӧмъяссӧ, кутшӧмъяс серти лӧсялана заёмъяссӧ да (либӧ) кредитъяссӧ мынтӧны торъя тшӧт вылӧ воысь сьӧм тшӧт весьтӧ (сэк, кор найӧ эмӧсь).
